Ա Մ Փ Ո Փ Ա Թ Ե Ր Թ 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 218-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Արդարադատության նախարարություն

	27.05.2022թ.

	
	//23161-2022

	Ներկայացված  նախագծով նախատեսվում է փոփոխություն և լրացում կատարել Հայաստանի Հանրապետության կառավարության 2003 թվականի մարտի 7-ի թիվ 218-Ն որոշմամբ (այսուհետ՝ Որոշում) հաստատված N 2 և N 3 հավելվածներում:  
Որոշմամբ հաստատվում են ջրօգտագործման թույլտվության օրինակելի ձևաթուղթը, ջրօգտագործման թույլտվության օրինակելի ձևերը, ջրօգտագործման թույլտվության տրամադրման կարգը, ջրօգտագործման թույլտվության երկարաձգման կարգը, ջրաղբյուրի, հորատանցքի անձնագրերի և հիդրոերկրաբանական հորատանցքի նախագծային երկրաբանատեխնիկական կտրվածքի ձևերը: 
Որոշման նախաբանում՝ որպես լիազորող նորմի հղում է կատարվում Հայաստանի Հանրապետության ջրային օրենսգրքի 121-րդ հոդվածի 5-րդ կետի 6-րդ ենթակետին, ինչպես նաև 6-րդ կետի 1-ին ենթակետին, որոնք համապատասխանաբար սահմանում են, որ կառավարությունը սույն օրենսգրքի պաշտոնական հրապարակումից հետո  Ջրային ռեսուրսների կառավարման և պահպանության մարմնի ներկայացմամբ հաստատում է ջրօգտագործման թույլտվության  օրինակելի ձևերը՝ մեկ տարվա ընթացքում, ինչպես նաև կառավարությունը կամ նրա լիազորած պետական կառավարման մարմինը՝ սույն օրենսգրքի պաշտոնական հրապարակումից հետո` հաստատում է ջրօգտագործման թույլտվության օրինակելի ձևաթուղթը՝ վեց ամսվա ընթացքում:
Այս առումով հարկ ենք համարում արձանագրել հետևյալը.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Հաշվի առնելով վերոգրյալը՝ հայտնում ենք, որ անհրաժեշտ է Որոշման նախաբանը վերանայել՝ նշելով այն ուղղակի լիազորող նորմը, որը լիազորել է ՀՀ կառավարությանը հաստատելու ջրօգտագործման թույլտվության տրամադրման կարգը, ջրօգտագործման թույլտվության երկարաձգման կարգը, ջրաղբյուրի, հորատանցքի անձնագրերի և հիդրոերկրաբանական հորատանցքի նախագծային երկրաբանատեխնիկական կտրվածքի ձևերը: 

Միաժամանակ, Նախագծի վերաբերյալ հայտնում ենք հետևյալը.
Նախագծի 1-ին կետի 1-ին ենթակետով նախատեսվում է ուժը կորցրած ճանաչել Որոշման N 2 հավելվածի՝ ջրօգտագործման թույլտվություն ստանալու համար պահանջվող փաստաթղթերի ցանկի 2-րդ կետը, որի համաձայն՝ ջրօգտագործման թույլտվություն ստանալու համար պահանջվող փաստաթղթերից է նաև  ջրօգտագործման հետևանքով շրջակա միջավայրի վրա ազդեցության գնահատման մասին եզրակացությունը` օրենքով նախատեսված դեպքերում: 
Ի հիմնավորումն հիշյալ կարգավորման, նշվում է, որ քանի որ  ջրային օրենսգրքի 2015 թվականին կատարված փոփոխությամբ (21.12.15 ՀՕ-19-Ն օրենք) 30.2 հոդվածի համաձայն՝ ջրօգտագործման թույլտվությունը կասեցվում է, երբ առկա չէ շրջակա միջավայրի վրա ազդեցության փորձաքննության դրական եզրակացությունը, եթե օրենքով նախատեսված է, որ նախատեսվող գործունեությունը ենթակա է շրջակա միջավայրի վրա ազդեցության փորձաքննության, դրանից հետևում է, որ նպատակահարմար է նախքան նախատեսվող գործունեության ՇՄԱԳ և փորձաքննության իրականացումը ստանալ ջրօգտագործման թույլտվություն: 
Այս առումով, Հայաստանի Հանրապետության ջրային օրենսգրքի 30.2 հոդվածի 1-ին մասի 5-րդ կետը սահմանում է, ջրօգտագործման թույլտվությունը կասեցվում ջրօգտագործողի կողմից ջրօգտագործման թույլտվության պահանջների կամ պայմանների խախտման դեպքում:
Նույն հոդվածի 1-ին մասի 6-րդ կետի երկրորդ պարբերությունը սահմանում է, որ ջրօգտագործման թույլտվության պայմանների խախտման դեպքում, նախքան թույլտվության գործողության կասեցումը, ջրային ռեսուրսների կառավարման և պահպանության մարմինը թույլտվություն ունեցող անձին տեղեկացնում է 15 աշխատանքային օրվա ընթացքում հետագա գործունեությունը թույլտվության պահանջներին համապատասխանեցնելու պահանջի վերաբերյալ: 
Այսինքն, ստացվում է, որ ջրօգտագործման թույլտվությունը տրամադրելուց հետո շրջակա միջավայրի վրա ազդեցության փորձաքննության դրական եզրակացության բացակայության դեպքում վերջինիս գործողությունը կասեցվում է, մինչդեռ մինչև կասեցումը ջրօգտագործման թույլտվություն ունեցող անձին տեղեկացվում է 15 աշխատանքային օրվա ընթացքում հետագա գործունեությունը թույլտվության պահանջներին համապատասխանեցնելու պահանջի վերաբերյալ: 
Այս պարագայում պարզ չէ շրջակա միջավայրի վրա ազդեցության փորձաքննության դրական եզրակացություն ներկայացնելու պահանջը վերացնելու կարգավորման նպատակահարմարությունը:
Հաշվի առնելով վերոգրյալը՝ հայտնում ենք, որ Նախագծի 1-ին կետի 1-ին ենթակետն ունի լրացուցիչ հիմնավորման կարիք:
Սույն դիտողությունը բխում է «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջից, որի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	




Ընդունվել է։
Միաժամանակ, հայտնում եմ, որ 2022 թվականի մայիսի 25-ին կայացած Տարածքային զարգացման և շրջակա միջավայրի նախարարական կոմիտեի N ԿԱ/151 նիստի քննարկվել է «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագիծ, ինչի ընդունումից հետո 2003 թվականի մարտի 7-ի N 218-ն որոշումը վերանայվելու է։







































 Ընդունվել է։
Լրացուցիչ պարզաբանվում է։ Ջրային օրենսգրքի 30-րդ հոդվածի համաձայն՝ ջրօգտագործման թույլտվությունը տրամադրում է ջրային ռեսուրսների կառավարման և պահպանության մարմինը՝ ներկայացված հայտի հիման վրա, իսկ հայտին կից ներկայացվող փաստաթղթերի ցանկը սահմանված է ՀՀ կառավարության N 218-ն որոշմամբ, վերջինիս 2-րդ կետով պահանջվում է ՇՄԱԳ փորձաքննության եզրակացությունը, մինչդեռ Ջրային օրենսգրքի 30.2-րդ հոդվածով կասեցվում է արդեն իսկ գործող ջրօգտագործման թույլտվությունը՝ ՇՄԱԳ փորձաքննության դրական եզրակացության բացակայության դեպքում։ Միաժամանակ 30.2-րդ հոդվածով ամրագրված են կասեցման հիմքերը։
Նախագծով կարգավորվում է նոր ջրօգտագործման  թույլտվության ստացման գործընթացը, որը հրատապ լուծման անհրաժեշտություն ունի։ 

	        Ֆինանսների նախարարություն

	17.04.2022թ.

	
	01/11-1/6524-2022

	Առաջարկություններ և առարկություններ չկան։
	

	        Առողջապահության նախարարություն
	07.04.2022թ.

	
	ԱԱ/04/8158-2022

	Առաջարկություններ և առարկություններ չկան։
	 

	ՀՀ տարածքային կառավարման և ենթակառուցվածքների նախարարություն
	18.04.2022թ.

	
	ԳՍ/15.3/9463-2022

	Առաջարկություններ և առարկություններ չկան։
	 

	   Բնապահպանության և ընդերքի տեսչական մարմին
	08.04.2022թ.

	
	01/007/1/1368-2022

	  Առաջարկություններ և առարկություններ չկան։
	




